
Pryd y gallwch gynnal angladd eich plentyn?
Cymorth profedigaeth



Cyflwyniad

Nod y llyfryn hwn yw rhoi gwybodaeth ddefnyddiol i rieni a
gofalwyr ar 01 colli plentyn.

Mae marwolaeth plentyn yn drasiedii'r teulu a’r gymuned
ehangach.

P’un a oedd y farwolaeth yn ddisgwyliedig neu’'n annisgwyl,
mae’n hanfodol bod marwolaeth pob plentyn yn cael ei
adolygu’n ofalus fel y gallwn ddysgu cymaint a phosibl, er
mwyn ceisio atal marwolaethau yn y dyfodol, a chefnogi
teuluoedd, gofalwyr a ffrindiau.

Mae rhai o’r sefydliadau sy’n cynnig cymorth mewn
profedigaeth wedi'u rhestru ar ddiwedd y llyfryn hwn.



Marwolaethau Disgwyliedig

Os oedd gan eich plentyn salwch hirdymor neu gyflwr sy'n atal
bywyd, a bod ei farwolaeth yn ddisgwyliedig, mae’'n debygol y bydd
eich teulu a’r tim sy’n eich cefnogi wedi llunio ‘llwybr gofal’ priodol
gyda’ch gilydd. Gallai hyn gynnwys cynllun gofal brys ar gyfer eich
plentyn. Bydd gweithwyr iechyd a gweithwyr proffesiynol lleol eraill,
fel staff hosbis neu ysbyty, yn gweithio gyda chi a’ch teulu i’ch
cefnogi.

Efallai y bydd angen i’r Crwner drefnu archwiliad post mortem.
Fel arall, dylech allu cofrestru marwolaeth eich plentyn yn gyflym
a bwrw ati gyda threfniadau coffa ac angladd fydd wedi'u trafod
gyda’ch teulu.

Bydd gwybodaeth am eich plentyn yn cael ei rhannu &’r

tim adolygu marwolaethau plant.

Os oedd gan eich plentyn salwch hirdymor neu gyflwr sy’n atal
bywyd ond nad oedd disgwyl iddo farw ar yr adeg benodol hon, yna
bydd y farwolaeth yn cael ei thrin fel marwolaeth annisgwyl.



Marwolaethau Annisgwyl

Marwolaeth annisgwyl yw marwolaeth nad oedd disgwyl iddi
ddigwydd yn ystod y 24 awr blaenorol, neu cyn y digwyddiad a
arweiniodd at y farwolaeth, er enghraifft gwrthdrawiad traffig
ffyrdd.

Mae'r gyfraith yn ei gwneud yn ofynnol i weithwyr proffesiynol roi
gwybod i'r Crwner a’r Heddlu am bob marwolaeth annisgwyl.

Bydd marwolaeth annisgwyl plentyn yn sbarduno proses
yr Ymateb Gweithdrefnol i Farwolaethau Annisgwyl yn
ystod Plentyndod (PRUDIC).



Cyfarfodydd rhwng Gweithwyr Proffesiynol

Ar gyfer marwolaethau disgwyliedig ac annisgwyl, efallai y bydd y
gweithwyr proffesiynol a fu'n ymwneud &’ch plentyn yn siarad a’i gilydd
am y rhesymau dros farwolaeth eich plentyn.

Byddant yn ystyried yr hyn a ddigwyddodd i’ch plentyn ac yn adolygu’'r
gofal a’r cymorth a roddwyd. Bydd gweithiwr proffesiynol rydych wedi
cwrdd ag nhw, y gallech fod yn ei adnabod cyn i’ch plentyn farw, yn
rhoi’r wybodaeth ddiweddaraf i chi yn ystod y broses hon. Os bydd
gennych unrhyw gwestiynau, neu os byddwch am rannu unrhyw
wybodaeth, siaradwch a’r gweithiwr proffesiynol hwn. Efallai y bydd
angen gwybodaeth ar y gweithwyr proffesiynol gennych chi hefyd, am
fod gwybodaeth gennych chi yn bwysig iawn.

Mae’n bwysig bod yr holl weithwyr proffesiynol dan
sylw yn siarad &’i gilydd er mwyn casglu cymaint o

wybodaeth a phosibl am farwolaeth eich plentyn.




PRUDIC

Mae’r broses hon yn nodi sut mae gweithwyr proffesiynol yng Nghymru
yn ymateb i farwolaeth annisgwyl plentyn, er mwyn gwneud yn siwr
bod yr ymateb yn ddiogel, yn gyson ac yn ystyriol o anghenion y teulu
mewn profedigaeth.

O dan broses PRUDIC, bydd gweithwyr proffesiynol yn cynnal cyfres
o gyfarfodydd fel y'u disgrifiwyd yn flaenorol lle y byddant yn rhannu
gwybodaeth am eich plentyn a’ch teulu. Os caiff unrhyw bryderon
diogelu eu nodi, dilynir y gweithdrefnau priodol.

Yn union ar 61 marwolaeth eich plentyn a thrwy gydol proses PRUDIC,
bydd gweithwyr proffesiynol yn cynnig cymorth i chi a’ch teulu ac yn
eich cyfeirio at sefydliadau priodol a fydd yn gallu cynnig cymorth
profedigaeth parhaus.

Gellir dod o hyd i ragor o wybodaeth am PRUDIC yma:

https://phw.nhs.wales/PRUDIC




Rhaglen Adolygu Marwolaethau Plant

Mae’r Rhaglen Adolygu Marwolaethau Plant yn casglu gwybodaeth
am yr holl farwolaethau plant yng Nghymru neu blant o Gymru sy’n
marw yn rhywle arall. Mae’n defnyddio’r wybodaeth hon i adolygu’r
hyn a ddigwyddodd ac i nodi gwersi i’'w dysgu er mwyn atal yr un
peth rhag digwydd i blentyn neu berson ifanc arall.

Mae’r wybodaeth a gedwir ar eu cronfa ddata yn cynnwys manylion
personol am eich plentyn, gan gynnwys enw, cyfeiriad, dyddiad geni,
hanes meddygol, gwybodaeth am eu geni (os yn berthnasol) a’r
digwyddiadau a arweiniodd at eu marwolaeth. Gall hefyd gynnwys
manylion personol fel enw, cyfeiriad, hanes meddygol pobl sy’n
hysbys i’ch plentyn fel rhieni/brodyr a chwiorydd, os yw’r wybodaeth
yn berthnasol i amgylchiadau eich plentyn.

Nid yw’r Rhaglen Adolygu Marwolaethau Plant yn adrodd ar achosion
unigol. Mae ei hadroddiadau’n ystyried themau cyffredin ac yn trafod
cyfleoedd i atal marwolaethau yn y dyfodol, a dim ond gwybodaeth
ddienw a gaiff ei chynnwys ynddynt. Mae adroddiadau’r Rhaglen
Adolygu Marwolaethau Plant ar gael ar ei gwefan.

Defnyddir gwybodaeth i adolygu beth ddigwyddodd ac i weld beth y
gellir ei ddysgu i atal yr un peth rhag digwydd i blentyn neu berson ifanc
arall. Nid yw Rhaglen Adolygu Marwolaethau Plant yn edrych ar bwy
allai fod ar fai neu bwy sydd i'w feio. Maent yn canolbwyntio ar
welliannau ar gyfer y dyfodol i helpu atal yr un peth rhag digwydd i
blentyn neu berson ifanc arall. Gallant dynnu eich manylion chi/eich
plentyn os dymunwch ac os yw teuluoedd a gofalwyr am i wybodaeth

benodol gael ei chynnwys, gallant gysylltu a Rhaglen Adolygu
Marwolaethau Plant.




Os oes gennych unrhyw gwestiynau neu bryderon,
cysylltwch a:
ChildDeath.Review@wales.nhs.uk

Gellir dod o hyd i sefydliadau sy’n cynnig cefnogaeth ac adroddiadau
a gyhoeddwyd yma: https://icc.gig.cymru/gwasanaethau-a-thimau/
rhaglen-adolygu-marwolaethau-plantl/

Y Crwner a Chwést y Crwner

Swyddog a benodwyd gan yr awdurdod lleol i ymchwilio i
farwolaethau annisgwyl yw Crwner. Gwaith y Crwner yw canfod
pwy sydd wedi marw a sut, pryd a ble y bu farw.

Gall y Crwner wneud cais am archwiliad post mortem. Os bydd
achos y farwolaeth yn ansicr o hyd, eir ati i gynnal cwést. Os bydd
y Crwner yn penderfynu cynnal cwést, rhoddir gwybod i chi pryd a
ble y caiff ei gynnal. Bydd y cwést yn cael ei agor o fewn ychydig
ddyddiau i farwolaeth eich plentyn.

Ceir rhagor o wybodaeth am grwneriaid a chwestauyny
daflen ‘Canllaw i Wasanaethau Crwneriaid ar gyfer Pobl mewn
Profedigaeth’.

I ddod o hyd i’r daflen hon, gallwch ddefnyddio unrhyw
beiriant chwilio i chwilioam ...

‘Canllaw i Wasanaethau Crwneriaid ar gyfer Pobl mewn
Profedigaeth’.

Neu gallwch ofyn i'r gweithiwr proffesiynol sy'n eich cefnogi am
gopi.



Archwiliad Post Mortem a’r Patholegydd

Ystyr archwiliad post mortem, neu awtopsi, yw archwiliad ar 61
marwolaeth gan feddyg a elwir yn batholegydd. Bydd archwiliadau
post mortem ar blant a phobl ifanc yn cael eu cynnal gan batholegydd
arbenigol, a all olygu y bydd eich plentyn yn cael ei symud i ysbyty
arall.

Os na fydd Crwner yn ymchwilio i'r farwolaeth, dim ond gyda
chydsyniad rhieni y gellir cynnal archwiliad post mortem. Dylech gael
trafodaeth lawn a’r staff gofal iechyd er mwyn penderfynu ai dyma’r
penderfyniad cywir i chi a’ch teulu.

Gallwch wneud cais am gael eich cynrychiolydd eich hunain yn y post
mor tem.

Ar 0l i'r archwiliad post mortem gael ei gynnal, ac os bydd y Crwner
wedi caniatdu hynny, gallwch weld eich plentyn a gafael ynddo, a
phenderfynu ble yr hoffech iddo fod cyn yr angladd. Mae hyn yn
cynnwys y posibilrwydd y gallai dreulio ychydig amser gartref. Os bydd
eich teulu am i hyn ddigwydd, gallwch drafod hynny & staff yr ysbyty.



Cofrestru Marwolaeth Eich Plentyn

Os byddwch yn cael tystysgrif feddygol gan eich meddyg teulu neu un o
feddygon yr ysbyty yn dangos achos marwolaeth eich plentyn, gallwch
fynd 4 hi i'r Swyddfa Gofrestru a chofrestru’r farwolaeth.

Os bydd marwolaeth eich plentyn wedi cael ei chyfeirio at y Crwner,
ni allwch gofrestru’r farwolaeth nes y bydd y Crwner yn caniatau i
chi wneud hynny. Efallai y bydd y Crwner yn penderfynu bod achos y
farwolaeth yn glir ac yn gofyn i feddyg roi tystysgrif feddygol i chi yn
dangos achos y farwolaeth. Yna, gallwch fynd i'r Swyddfa Gofrestru a
chofrestru’r farwolaeth.

Os bydd archwiliad post mortem wedi cael ei gynnal, y Crwner fydd
yn gyfrifol am anfon y gwaith papur perthnasol i'r Swyddfa Gofrestru.
Os bydd angen cynnal cwést, ni ellir cofrestru’r farwolaeth tan ar 61
iddo gael ei gynnal, ond gall y Crwner roi tystysgrif i chi yn cadarnhau
bod eich plentyn wedi marw. Pan fydd y cwést wedi dod i ben, bydd

y Crwner yn rhoi gwybod i'r Swyddfa Gofrestru beth i'w nodi ar y
gofrestr.

Pan fydd y farwolaeth wedi’i chofrestru, gallwch gael tystysgrif
marwolaeth.



Pryd y Gallwch Gynnal Angladd Eich Plentyn?

Gallwch ddechrau cynllunio’r angladd unrhyw bryd, ond dim ond
pan fyddwch wedi cael y dystysgrif marwolaeth neu dystysgrif
briodol arall gan y Crwner y gallwch ei gynnal. Efallai y byddwch
am drafod dewisiadau posibl gyda’ch dewis drefnydd angladdau, a
threulio amser yn ystyried y math o wasanaeth sydd fwyaf ystyrlon i
chi a’ch teulu.

Os oes gennych ofynion cyfreithiol neu ofynion eraill, efallai y bydd
hyn yn effeithio ar amseru angladd eich plentyn. Dylech drafod hyn
a staff yr ysbyty. Bydd yn rhoi gwybod i'r Crwner, a fydd yn ceisio
bodloni eich dymuniadau, ond efallai na fydd hyn yn bosibl bob
amser.

Cymorth gyda Chost Angladd Plentyn

Yng Nghymru, caiff ffioedd claddu ac amlosgi awdurdodau lleol a
chynghorau cymuned ar gyfer plant dan 18 oed eu hepgor o dan
gytundeb presennol.

https://www.llyw.cymru/costau-angladd-plentyn-chostau-
cysylltiedig-eraill-gwybodaeth

Yn ychwanegol at hyn, mae gan deuluoedd yng Nghymru sydd wedi
cofrestru marwolaeth plentyn dan 18 oed yr hawl i gael cyfraniad g
£500 tuag at gostau’r angladd a chostau cysylltiedig.

https://www.llyw.cymru/costau-angladd-plentyn-chostau-
cysylltiedig-eraill-taflen




Cymorth Profedigaeth

Help Is At Hand

Adnodd i bobl sydd mewn profedigaeth yn dilyn hunanladdiad neu

farwolaeth sydyn arall, a’r rheini sy'n eu cefnogi.
www.supportaftersuicide.org.uk/resource/help-is-at-hand/

2wish

Cymorth i’r rheini y mae marwolaeth sydyn pobl ifanc wedi
effeithio arnynt.

W: www.2wish.org.uk

E: support@2wish.org.uk
T: 01443 853125

Bliss

Cymorth, gan gynnwys ar 0l profedigaeth, i deulu baban
cynamserol.

W: www.bliss.org.uk

T: 020 73781122

Childhood Bereavement Network
Gwybodaeth a chyngor am wasanaethau lleol a chenedlaethol i

gefnogi plant a phobl ifanc mewn profedigaeth.
W: www.childhoodbereavementnetwork.org.uk
Llinell Gymorth Marwolaeth Plentyn

Ar gyfer unrhyw un y mae marwolaeth plentyn o unrhyw oedran ac

o unrhyw achos wedi effeithio arno.
W: www.childdeathhelpline.org.uk
T: 0800 282986



Cymorth Profedigaeth

Cruse

Cruse yw elusen profedigaeth fwyaf y Deyrnas Unedig.
W: www.cruse.org.uk
T: 0808 8081677

Hope Again

Mae gan Cruse wefan benodol i bobl ifanc sy'n anelu at eu cefnogi ar
6l marwolaeth anwylyd.

W: www.hopeagain.org.uk

T: 0808 8081677

Crwner EM - canllaw i wasanaethau crwneriaid

W: www.gov.uk/government/publications/guide-to-coroner-

services-and-coroner-investigations-a-short-guide

The Compassionate Friends
Cymorth i rieni, brodyr a chwiorydd a theulu estynedig mewn
profedigaeth

W:www.tcf.org.uk
T: 0345 1232304

The Lullaby Trust

Cymorth a chyngor i unrthyw un yn dilyn marwolaeth sydyn baban.
W:www.lullabytrust.org.uk

T: 0808 802 6868

Road Peace

Yr elusen genedlaethol i ddioddefwyr damweiniau ar y ffyrdd.
W: www.roadpeace.org/

T: 0800 1601069



Cymorth Profedigaeth
Cymorth

Yn cefnogi unrhyw un y mae marwolaeth baban wedi effeithio arno.
W: www.sands.org.uk
T: 0808 1643332

Winston’s Wish

Y brif elusen profedigaeth yn ystod plentyndod.
W: www.winstonswish.org

T: 08088 020021

CBUK
Cymorth pan fydd plentyn mewn profedigaeth neu pan fydd

plentyn yn marw.
W: www.childbereavementuk.org
T: 0800 0288840

BRAKE

Elusen diogelwch ar y ffyrdd.
W:www.brake.org.uk
T: 0808 8000401

The Good Grief Trust

Cymorth a Gobaith mewn un lle.
W:www.thegoodgrieftrust.org



Cysylltu a ni
Os hoffech gael rhagor o gymorth neu wybodaeth am
y gwasanaethau rydym yn eu cynnig, ffoniwch neu
e-bostiwch:

support@2wish.org.uk
01443 853125

www.2wish.org.uk

Elusen Gofrestredig yng Nghymru a Lloegr
Rhif Elusen: 1168140

